
Имајќи ги предвид мислењата, предлозите, препораките и коментарите по Предлогот на законот ревизија изнесени на јавна расправа одржана на 01 октомври 2010 година, од страна на заинтересираните субјекти, а со цел донесување на квалитетна законска регулатива од областа на ревизијата, Националниот совет за евроинтеграции на седницата, одржана на 22 октомври 2010 година ги усвои следните
З А К Л У Ч О Ц И

1. Националниот совет за евроинтеграции го поддржува донесувањето на законот за ревизија кој има за цел усогласување на националното законодавство од областа на ревизијата со Директивата 2006/43/ЕЗ на Европскиот парламент и Советот на ЕУ за законска ревизија на годишните и консолидираните сметки. 
2. Националниот совет за евроинтеграции оценува дека потполното транспонирање на Директивата 2006/43/ЕЗ претставува важен предуслов за полноправно членство на Република Македонија во ЕУ.  Во оваа насока  законот за ревизија треба да обезбеди ревизорскиот систем во Република Македонија да се постави на ниво усогласено со критериумите на ЕУ од соодветната област, заснован на начелата за квалитетно и професионално раководење, независност и транспарентност во работењето на системот за јавен надзор.
3. Советот оценува дека предлозите, забелешките, препораките и коментарите изнесени на јавната расправа по Предлог законот за ревизија, треба да бидат земени предвид од страна на Министерството за финансии, Комисијата за финансирање и буџет и Законодавно правната комисија на Собранието на Република Македонија, со цел донесување на квалитетни законски решенија за обезбедување на ефикасен систем за контрола на квалитетот на ревизијата.

4. Овие заклучоци заедно со стенографските белешки од јавната расправа да се достават до Владата на Република Македонија, Министерството за финансии, Комисијата за финансирање и буџет и Законодавно правната комисија на Собранието на Република Македонија. 

Заклучоците од јавната расправа да се достават и до претседателот на Собранието на Република Македонија. 

5. Заклучоците, заедно со стенографските белешки од јавната расправа да се објават на интернет страницата на Националниот совет за евроинтеграции на Собранието на Република Македонија, за да бидат достапни до стручната и пошироката јавност.
